
Orijentalni institut 2000-2015.
(u povodu 65 godina postojanja i rada)

Orijentalni institut u Sarajevu spada medu najstarije nau¢ne ustanove u Bosni
i Hercegovini. Ove godine obiljeZio je Sezdeset i pet godina postojanja. U tih 65
godina dijelio je sudbinu mnogih srodnih institucija kod nas. Ipak, kao rijetko koja
srodna ustanova u Bosni i Hercegovini 17. maja 1992. godine dozivio je potpunu
devastaciju, neprocjenjiv i nenadoknadiv materijalni gubitak. Usprkos tome opstao
je, 1 u poratnom razdoblju polako se dizao iz pepela, usavsi u jedno novo razdoblje
koje je obiljezeno i nekim drugim promjenama. U ovom kraéem pregledu Zeli se
ukazati na neke osnovne trendove koji prate ovu ustanovu kao i na njene aktivnosti
u proteklu deceniju i po.

Iako se osnovni zadaci i ciljevi rada Orijentalnog instituta nisu mijenjali, u prote-
klu deceniju i pol, dolazilo je do promjena koje su se odvijale kako izvan, tako i unu-
tar samog Instituta. U tom kontekstu vazno je istai kadrovske promjene usmjerene
ka obnovi izgradnje nau¢nog kadra kao jedne od osnovnih pretpostavki postojanja
i rada instituta. Taj proces traje od prestanka agresija na Bosnu i Hercegovinu do
danas. Posebno je intenziviran nakon 2000. godine. Drugi, ne$to manje vidljiv, jeste
proces integriranja Orijentalnog instituta u Sarajevu u Univerzitet u Sarajevu kao
jedne od punopravnih ¢lanica. U ranijem razdoblju, Institut je bio pridruzena ¢la-
nica, a danas je organizaciona jedinica Univerziteta, kao i druge drZavne visokoskol-
ske i nau¢ne ustanove. Proces sistemske integracije zapoceo je 2010.godine, a 2013.
godine u$ao u jednu od zavr$nih faza. Naime, jo§ uvijek su organizacione jedinice u
isto vrijeme i dio Univerziteta i samostalni pravni subjekti. Stoga se Zelimo osvrnuti
na oba navedena procesa i ukazati na njihove osnovne rezultate i intencije.

Kadrovska obnova

Usprkos materijalnoj i kadrovskoj devastaciji tokom rata Orijentalni institut na-
stavio je svoje postojanje i funkcioniranje na temelju novih pretpostavki u postrat-
nom periodu opéenito, pa i periodu nakon 2000. godine. Obiljezje nove dekade
rada Orijentalnog instituta jeste pokusaj da se, koliko je mogude, ublaze posljedice

spomenute planske materijalne i kadrovske devastacije. Za razliku od materijalne
Stete na izvorima koja je u odredenim segmentima tesko ili gotovo nenadoknadiva
i neprocjenjiva, kadrovske posljedice su, zahvaljujuéi razumijevanju $ire drustvene
zajednice, uspjesnije otklonjene. Stoga treba ista¢i da su u navedenom periodu po-
stignuti znacajni rezultati na polju znanstvene i stru¢ne izgradnje novih kadrova,
¢ime je u kadrovskom smislu osigurana buduénost Orijentalnog instituta. Osim
toga, usljed potreba i interesa nauke i visokog obrazovanja, dio stalnih uposleni-
ka Instituta presao je u radni odnos na Filozofski fakultet u Sarajevu. Prelaskom
trojice doktora nauka u najvi$im nau¢nim zvanjima u stalni radni odnos na Filo-
zofski fakultet u periodu odmah poslije rata (1997), na Orijentalnom institutu u
stalnom radnom odnosu ostao je samo jedan doktor nauka dok su ostali bili i dalje
ukljuceni u vijeéa i odbore Instituta, znacajne za planiranje buduéeg rada institucije.
Dolaskom na direktorsku poziciju dr. Behije Zlatar (1998), Orijentalni institut je
dobio jo$ jednog uposlenika u nau¢nom zvanju. Jubilej 50 godina postojanja i rada
Orijentalnog instituta do¢ekan je sa dva stalno uposlena doktora nauka, dva dokto-
ra nauka u statusu vanjskih saradnika, te cetiri magistra nauka i nekoliko stru¢nih
saradnika.U pravnom pogledu, zajednicki rad stalnih uposlenika i vanjskih nau¢nih
saradnika koji su i dalje ostali vezani za institut, omoguc¢io je normalan rad Orijen-
talnog instituta i njegovu formalnu registraciju prema postoje¢im zakonskim regu-
lativama. Shodno zakonu o naué¢noistrazivackoj djelatnosti uvjet za registrovanje
bio je minimalno 20% doktora nauka i 20% magistara u jednoj nau¢noj ustanovi.
Uobicajeno napredovanje i $kolovanje doprinosi sve ve¢em broju nau¢nih saradni-
ka. Tako je 2000. godine Orijentalni institut imao sljede¢u strukturu uposlenih:
2 doktora nauka u stalnom radnom odnosu, 2 doktora nauka u svojstvu vanjskih
saradnika i ¢etiri magistra nauka. Nakon 2000. godine struktura uposlenih se zna-
¢ajno izmijenila. Oba doktora nauka iz perioda do 2000. godine, te jedan magistar
nauka otisli su u mirovinu. Tri magistra iz 2000. godine su u meduvremenu dokto-
rirali, od ¢ega su dva doktora nauka oti$la u mirovinu krajem 2013. godine. U tom
razdoblju i novi uposlenici su stjecali nau¢na zvanja, tako da je prvobitni kadrovski
deficit nadoknaden planskom i sistematskom nau¢nom izgradnjom postojeéeg ka-
dra. Danas Orijentalni institut ima devet doktora, tri magistra nauka i tri sa zavrse-
nim drugim ciklusom studija (MA). Njih pet je u zavr$noj ili poodmakloj fazi treéeg
ciklusa, dakle doktorskog studija, tako da se uskoro o¢ekuje da u kadrovskom smislu
Orijentalni institut postane bogatiji za jo§ $est doktora nauka. U tom kontekstu
vazno je istadi da su neki od doktora nauka svoje doktorate radili ili rade izvan Bosne
i Hercegovine, SAD-u, Ujedinjenom Kraljevstvu, Turskoj ili u Hrvatskoj. U cilju
nau¢nog i stru¢nog osposobljavanja i usavr$avanja, dvoje uposlenika Orijentalnog
instituta boravili su na specijalizacijama u Kuvajtu 2012. i Ankari 2013. godine.

Promjene upravnom statusu i organizaciji Orijentalnog instituta

Kao samostalan pravni subjekt Orijentalni institut, kao i druge visokoskolske i
nau¢no-istrazivacke ustanove, odgovarao je za svoj rad izravno Ministarstvu za ob-
razovanje, nauku mlade Kantona Sarajevo. Nadzor nad zakonito$¢u rada Orijen-
talnog instituta vrsilo je nadlezno resorno ministarstvo kao osnivaé. Upravljanje
institutom vrsio je Upravni odbor. Upravni odbor brojao je pet ¢lanova, od ¢ega dva
iz reda uposlenika, a ostala tri imenovani su ispred osniva¢a. Kontrolu poslovanja
instituta vrsio je Nadzorni odbor koji se sastojao od tri ¢lana, dva koja dolaze ispred
osnivaca i jednog iz reda uposlenika. Izbor i imenovanje Upravnog i Nadzornog
odbora, vrsila je Vlada kantona Sarajevo na prijedlog resornog ministarstva. Do-
noSenjem novih Zakona o visokom obrazovanju (SI. Nov. KS, 22/10) i Zakona o
izmjenama i dopunama Zakona o visokom obrazovanju Kantona Sarajevo (Sl. Nov
KS, broj 15/13), Statuta Univerziteta u Sarajevu 22.05.2013. i Zakona o visokom
obrazovanju (preci$éeni tekst) (SI. Nov KS, br. 42/13 od 31.10.2013). doslo je do
funkcionalnog integriranja svih visokoskolskih i nau¢noistrazivackih ustanova u
Sarajevski univerzitet. Time su sve drzavne visokoskolske i nau¢noistrazivacke usta-
nove ¢iji osniva¢ je Kanton Sarajevo, a ranije skupétina RBiH, integrirane u Univer-
zitet kao jedinstven subjekt. Dosada$nji nadin upravljanja i nadzora, prenesen je u
velikoj mjeri sa Ministarstva, Upravnog i Nadzornog odbora instituta na Univer-
ziteti Upravni odbor Univerziteta. Shodno novonastalim promjenama puni naziv
ustanove je Orijentalni institut Univerziteta u Sarajevu.

Za razliku od dosadasnje prakse u kojoj je Vlada Kantona Sarajevo, po izboru
i na prijedlog Upravnog odbora Orijentalnog instituta vrsila imenovanje direkto-
ra, shodno novonastalim okolnostima, na prijedlog Nau¢nog vije¢a, kao stru¢nog
tijela Instituta, imenovanje direktora vrsi rektor Univerziteta. Funkciju direktora
Orijentalnog instituta od 1998. do 2014. godine obavljala je dr. Behija Zlatar, a od
01.10.2014. godine dr. Adnan Kadri¢.

U skladu s novim okolnostima, Orijentalni institut duzan je, osim zakona, uskla-
diti svoja op¢a i provedbena akta sa Statutom Univerziteta. S tim u vezi, donosenje
novih akata Instituta je u toku i u koordinaciji sa instrukcijama nadleznih tijela i
stru¢nih komisija pri Univerzitetu u Sarajevu. Prema prijedlogu Pravilnika o novoj
organizaciji i sistematizaciji, Orijentalni institut ima pet odjeljenja, i to:

Odjeljenje za filologiju,

Odjeljenje za historiju,

Odjeljenje za orijentalno-islamsku kulturu i bliskoisto¢ne studije,
Odjeljenje za edukativnu i ekspertnu djelatnost i

Odjeljenje za dokumentaciju.

Rezultati rada

Nauc¢ni rezultati Orijentalnog instituta objavljuju se kroz ve¢ ustanovljene publi-
kacije ove naucne ustanove: godiénjak POE, Posebna z'zdanja, i Monumenta Turcica
i druga izdanja. Od 2000. godine do danas u navedenim serijama Orijentalni insti-
tut objavio je ukupno 39 publikacija, od toga 15 brojeva godi$njaka, 21 posebno
izdanje (knjige), 2 Monumenta Turcica i 2 zbornika. Ovim brojem se svakako ne is-
crpljuje ukupan nau¢ni doprinos saradnika Orijentalnog instituta, niti Instituta kao
institucije. Znacajan broj rezultata rada saradnika Orijentalnog instituta objavljen je
i u drugim nau¢nim publikacijama u Bosni i Hercegovini, ali i u inostranstvu. Tu se
posebno ubrajaju izlaganja sa nau¢nih skupova ili simpozija. Nedostatak sredstava
potrebnih za izdavanje rezultata nau¢nog djelovanja ¢esto rezultira angazmanom
vanjskih izdavaca tako da se dio rezultata rada saradnika Instituta objavljuje i izvan
publikacija Instituta. Neka vazna izdanja Orijentalnog instituta finansirali su pri-
jatelji donatorskim sredstvima izvan Bosne i Hercegovine. Bez te podrske, ukupan
broj spomenutih publikacija bio bi mnogo manji.

Prilozi za orijentalnu filologiju predstavljaju poznatu i prepoznatljivu publi-
kaciju s tradicijom dugom Sezdeset i pet godina. U proteklom petnaestogodisnjem
periodu objavljeno je 15 brojeva ¢asopisa u 14 svezaka. U nastojanju da se nado-
knadi zaostatak nastao usljed agresije na Bosnu i Hercegovinu (1992-1995) jedna
knjiga (broj 52-53 za 2002-2003., Sarajevo 2004) objavljena je kao dvobroj. Treba
takoder ista¢i da jubilarni broj 50 koji sadrzi dvadeset i dva rada predstavlja izbor
najznadajnijih radova iz prethodno objavljenih brojeva (1-49). Ovaj broj objavljen
je u cjelosti na engleskom jeziku. Jubilarni 60 broj takoder sadrzi referate sa skupa u
povodu 60 godina postojanja i rada OI. U pripremi je i POF br. 64 koji ¢e sadrzavati
izlaganja sa skupa u povodu 65 godina rada Orijentalnog instituta.

Zbirno, u 15 brojeva objavljena je 381bibliografska jedinica, od kojih 147 pred-
stavlja izvorne nau¢ne radove. Radi cjelovitosti i preglednosti objavljeni radovi i pri-
lozi mogu se podijeliti na sljede¢i na¢in: In memoriam 5, jezik 34, knjizevnost 52,
historija i diplomatika (uklju¢ujuéi i kulturnu historiju) 61, prikaza 197, priloga 9,
prijevoda 1, bibliografija 6, kritika 5, izvjestaja sa skupova 3 i jubileja 8.

U seriji Monumenta Turcica objavljena su dva vrlo znalajna izvora: Sidzil Te-
sanjskog kadiluka: 1740 — 1752. godine i Opsirni popis Kliskog sandzaka iz 1550.
godine. Oba projekta radena su prije 1992. godine, a za objavljivanje priredeni 2005.
i 2007. godine. Sva je sre¢a da su oba rukopisa sa¢uvana u vlastitim kuénim i po-
rodi¢nim bibliotekama obradivac¢a. Nazalost, obradiva¢ Kliskog deftera Fehim Dz.
Spaho i sam je bio Zrtva agresorske granate 1993. godine, te nije do¢ekao objavlji-
vanje svoga djela. Original sidzila Tesanjskog kadiluka izgorio je zajedno sa ostalom
arhivskom gradom Instituta, tako da nije bilo moguée objaviti faksimile, niti u pri-
premi dodatno konsultirati izvornik.

U ediciji Posebna izdanja Orijentalni institut je objavio ukupno 21 naslov, iz
razli¢itih oblasti: jezik, knjizevnost, historija. Medu navedenim izdanjima, osim pri-
jevoda izvora kao $to je Ljetopis Mehmeda Halife Bosnjaka, nalazi se i prijevod Hi-
storije Osmanske drzave i civilizacije I i II (prvi dio objavljen 2004., a drugi 2008.).
Ovo djelo rezultat je rada velikog broja histori¢ara iz Turske koje je Orijentalni in-
stitut pripremio i objavio za potrebe struke naseg i regionalnog govornog podrudja.
Iz oblasti turskog jezika 2003. godine objavljena je knjiga Nad turskim i bosanskim
[frazikonom: semanticki, sintaksicki, lingvostilisticki i sociolingvisticki aspekt. U oblasti
turskoj jezika i knjizevnosti objavljeni su jos:Pojmovnik divanske i tesavvufske knji-
Zevnosti, (2007) zatim Objekt ljubavi u tesavufskoj poeziji: Muradnama Dervis-pase
Bajezidagiéa (2008), Historija turske knjievnosti (2013). Iz arabistike, u 2011. go-
dini objavljeno je pet naslova. Zalaganjem akademika Esada Durakovi¢a, Fondacija
Al-Baptin finansirala je ova izdanja. Da nije bilo njihovog razumijevanja i zelje da
podrze izdavanje tih naslova, publikovanje ovih naslova bilo bi sasvim upitno. Rije¢
je o sljede¢im naslovima: Recepcija arapske knjizevnosti u Bosni i Hercegovini u perio-
du 1950-2005; Palestinski postkolonijalni roman i novela u djelima Gabre Thrahima
Gabre i Gassina Kanafanija; Tropi i figure u arapskoj stilistici; Stilski potencijal atri-
buta u arapskom jeziku; Gazeli Abmeda Hatema Bjelopoljaka na arapskom jezikn.
Iz oblasti historije, 2010. godine objavljeno je djelo Gazi Husrev-beg, dok su nesto
kasnije objavljene dvije knjige, Nastanak Mostara, njegov urbani i demografski ra-
zv0j do kraja 16. stoljea (2014) i Zivotni put prvog beglerbega Bosne: Ferhad-pasa
Sokolovié: 1530.-1590.(2015).U kategoriju ove vrste monografija moze se svrstati i
Nauino i strucno djelo dr. Safvet-bega Basagica objavljeno nesto ranije, 2010. godine.
Iz lingvistike 2010. godine objavljen je naslov Glagolski aspekt u perzijskom i bosan-
skom jeziku, a godinu dana kasnije i knjiga Sve na Zemlji Sjena je Ljepote: Ontoloska
poetika jednog sufijskog divana: Sejh Hatemov Divan.

Osim navedenih publikacija Institut objavljuje i izlaganja sa skupova, konfe-
rencija ili okruglih stolova koje organizira. Izlaganja sa jubilarnih skupova Institu-
ta objavljuju se u pojedinim brojevima POF-a, dok se izlaganja sa drugih skupova
objavljuju kao zasebni zbornici radova. Tako je u suizdavastvu sa Nau¢noistrazivaé-
kim institutom “Ibn Sina” objavljen Zbornik radova sa skupa Mjesto i uloga dervis-
kib redova u Bosni i Hercegovini, dok je Zbornik Naseljavanje mubadzira iz Srbije
u Bosnu objavljen2012. godine u suizdavastvu sa Institutom za istoriju iz Sarajeva.

Mali procenat prezivjelog rukopisnog fonda, kao i onaj koji je nabavljen nakon
agresije (1992-1995), kataloski je obraden i 2009. godine objavljen Katalog arap-
skib, turskib, perzijskib i bosanskih rukopisa. Izdavanje ovog kataloga finansirala je
fondacija Al-Furqan iz Londona.

Obnova arhivskog fonda jedan je od vaznih zadataka rada i strateski cilj Orijen-
talnog instituta u budu¢nosti. To je jedini na¢in da se osiguraju temeljne pretpostavke

za kontinuirano ispunjavanje osnovnih zadataka i ciljeva Instituta. Gubitkom vlastitog
arhivskog fonda 1992., od zavrsetka agresije na BiH do danas, djelovanje Instituta se
uglavnom zasniva na istrazivanjima i prikupljanju arhivske grade, prvenstveno u ar-
hivima Republike Turske, ali i drugim arhivima koji posjeduju gradu osmanske pro-
venijencije. U tu svrhu koriste se kra¢i boravci u arhivima i na taj naéin svakodnevno
obogacuje arhivski fond. U tom smislu 2002. godine potpisan je Protokol o saradnji
sa Generalnom direkcijom Turskibh arbiva kako bi se istraziva¢ima Instituta olaksao
pristup arhivskoj gradi, kao i da se navedena grada za potrebe Orijentalnog instituta
dobija pod olaksavaju¢im okolnostima. Zahvaljujuéi tome, stvoren je solidan fond ar-
hivske grade koji omogucuje nastavak uspjesnog rada instituta. Ta se aktivnost odvija
kontinuirano, i svakim boravkom u nekom od arhiva, fond se postepeno uvecava. lako
je Steta nastala spaljivanjem Orijentalnog instituta neprocjenjiva i nenadoknadiva, tre-
ba istadi da su napori na obnovi rukopisne zbirke dali odredene rezultate. Preostali dio
rukopisne Zbirke Orijentalnog instituta obogacen je za novih 55 kodeksa koji su u
Orijentalni institut dospjeli otkupom ili poklonima institucija ili pojedinaca. Godine
2002. otkupljena su 34 rukopisna kodeksa od porodica Vatrenjak i Mujezinovi¢, dok
je 21 rukopis dospio kao poklon.

Po broju jedinica bibliote¢ki fond je dostigao predratno stanje i on se svakodnev-
no uvecava, kupovinom stru¢ne i nau¢ne literature, poklonima i medubibliote¢kom
razmjenom. Biblioteka Orijentalnog instituta danas broji viSe od deset hiljada
bibliote¢kih jedinica monografskog karaktera, uglavnom probranih knjiga. I u tom
segmentu je, dakle, donekle dostignut nivo od prije 1992. godine. Osim toga, Biblio-
teka Hamida HadzZibegi¢a koju je Institutu 2001. godine poklonila njegova porodica
vodi se kao poseban fond i broji 1079 bibliote¢kih jedinica. Odjel periodike ima
1827 bibliotec¢kih jedinica godi$njaka, a 149 naslova ¢asopisa i 121 naslov nekom-
pletiranih drugih ¢asopisa. Pomo¢ prijatelja u donaciji knjiga bila je vrlo znac¢ajna i
dragocjena. IRCICA (Research Centre for Islamic History, Art and Culture sa sjedi-
Stem u Istanbulu) donirala je 2000. godine biblioteku preminulog prof. dr. Ahmeda
Atesa. Takoder, gosp. Jeffrey B. Spurr iz SAD, preko ustanove Sabre Foundation po-
sredovao je u doniranju biblioteke preminule prof. dr. Kathleen Burril (2001.), kao
i biblioteke prof. Alana Fishera (2005.) Orijentalnom institutu. Bo$njacki institut —
Fondacija Adil Zulfikarpasi¢ donirao je starija izdanja domacih i inozemnih ¢asopisa
2003. godine. Iste godine, TIKA je donirala neka izdanja turskih izdava¢a. Godine
2000. Bibliotheque Nationale iz Pariza sa svojim izdanjima i izdanjima drugih izda-
vaca iz oblasti vezanih za rukopise i katalogizaciju rukopisa uz svesrdnu pomo¢ g-de
Marie Genevieve Guesdon, pomogla je obogadivanje knjiznog fonda Instituta.

Referentna literatura na perzijskom jeziku donirana je od strane Kulturnog Cen-
tra IR Iran i Instituta “Ibn Sina” — 2003. godine, a Nacionalne biblioteke IR Iran tri
godine kasnije. Ambasada IR Iran dodijelila je sredstvaza kupovinu stru¢ne literature

iz oblasti perzijskog jezika, knjizevnosti i historije. Od institucija zelimo istadi jo$
Tirk Tarih Kurumu (Tursko historijsko drustvo) koji je 2013. godine poklonio in-
stitutu svoja kompletna izdanja. Federalno ministarstvo obrazovanja i nauke — tako-
der doniralo je nau¢nu i stru¢nu literaturu u 2014. 1 2015. godini.

Medu pojedincima i prijateljima koji su pomagali Biblioteku instituta je i Lejla
Somun koja je 2004. donirala stru¢nu literaturu iz oblasti orijentalistike, a g-da Ziva
Vesel zajedno sa “L’Association d’Amitié avec les Bibliothécaires de Bosnie-Herzégo-
vine” 2005. godine poklonila komplet knjiga i ¢asopisa biblioteci OL. Stru¢ne ¢aso-
pise iz oblasti islamske umjetnosti, bibliotekarstva i drugih, za Institut zanimljivih
oblasti kontinuirano donira prof. dr. Andras Riedlmayer. Godine 2015. bibliote-
ka Orijentalnog instituta obogac¢ena je sa znacajnim fondom periodike iz perioda
od 1900. do 1945. godine. Naime, ministarstvo kulture i sporta Kantona Sarajevo,
na ¢elu s ministrom Samerom Residatom, finansiralo je otkup starije periodike iz
spomenutog perioda, kao i njenu digitalizaciju, ¢ineéi spomenute ¢asopise dostu-
pnim i $iroj Citateljskoj javnosti. Prestankom radnog odnosa i odlaskom u zasluzenu
mirovinu brojni uposlenici najée$ée svoje knjige poklanjaju biblioteci Orijentalnog
instituta.

Razmjena publikacija

Svoja izdanja Orijentalni institut distribuira kako u zemlji, tako i u inostranstvu.
Kroz razmjenu sa domadim i inostranim nau¢nim institucijama, biblioteka Orijen-
talnog instituta svakodnevno obogaduje svoj knjizni fond, ali i kroz kupovinu po-
jedinih izdanja neophodnih za nau¢nih rad. Svoja izdanja Orijentalni institut dis-
tribuira na 62 adrese ustanova u Bosni i Hercegovini, 30 u regiji, te 32 u zemljama
Evropske unije, SAD-a, Turske i Jordana. Dio svojih izdanja povremeno se poklanja
i drugim bibliotekama u osnivanju. Iako je usljed ratnih okolnosti razmjena bila
prekinuta, ona je postepeno uspostavljana kako u zemlji tako i u inozemstvu. Po
broju institucija s kojima Institut ima tu vrstu saradnje dostignut je prijeratni nivo.

Skupovi Orijentalnog instituta

Osim kroz navedene oblike prezentiranja nau¢nih rezultata, Orijentalni institut,
samostalno ili u suorganizaciji sa drugim naucnim institucijama, organizira naucne
skupove, konferencije, simpozije, okrugle stolove i druge vrste nau¢nih sadrzaja. Na
prvom mjestu isti¢emo, za Institut dva vrlo vazna skupa organizovana u povodu 60 i
65 godina postojanja rada Orijentalnog instituta. Prvi skup odrzan je u Bo$njackom
institutu krajem 2010. (1.12. 11. 2010) pod naslovom Kulturno-historijski tokovi u
Bosni 15.-19. stoljeca. Drugi skup povodom godisnjica Instituta u navedenom pe-
riodu odrzan jel5., 16. i 17. maja 2015. godine. Ovim drugim skupom obiljezene

su dvije godisnjice, $ezdesetpet godina rada i djelovanja Orijentalnog instituta, ali i
23 godine od spaljivanja (17. maja 1992) zgrade, uklju¢ujudi i bogatu arhivsku i ru-
kopisnu gradu. Iz navedenih razloga, skup je i odrzan upravo na dan, za regionalnu
nauku i kulturu neupitne znanstvenoeticke tragedije, u sali Rektorata Univerziteta
u Sarajevu. Osim izlaganja, uprili¢ena je i izlozba rukopisa, te promocija izdanja
Orijentalnog instituta publiciranih nakon 2010. godine. Promocije izdanja odrzane
su u Sarajevu i Mostaru.

Orijentalni institut u Sarajevu, u suorganizaciji sa Fakultetom islamskih nauka,
Filozofskim fakultetom u Sarajevu i Nau¢noistrazivackim institutom “Ibn Sina” Sa-
rajevo organizator je Medunarodnog nau¢nog skupa Mjesto i uloga derviskih redova
u Bosni i Hercegovini — povodom godine Dzelaluddina Rumija - 800 godina rodenja.
Skup je odrzan 13. i 14. 12. 2007. godine na Fakultetu Islamskih nauka u Saraje-
vu. Naredne godine podetkom mjeseca juna (05.06. 2008) u suorganizaciji sa Ohio
State University’s Department of Near Eastern Languages and Cultures, odrzana
je konferencija pod naslovom Conversion to Islam and Islamization in the Early
Ottoman Balkans. Na ovoj konferenciji sudjelovali su nau¢nici iz SAD-a, Kanade,
Nizozemske, Bugarske, Makedonije, Turske, Albanije, Hrvatske i Bosne i Hercego-
vine. U saradnji sa Akademijom nauka i umjetnosti BiH, Filozofskim fakultetom u
Sarajevu, Institutom za istoriju Sarajevo, Orijentalni institut je suorganizator Me-
dunarodnog okruglog stola “Naucno djelo akademika Branislava Durdeva’, odrianog
4. decembra 2009. godine. Medunarodni okrugli sto pod naslovom Naseljavanje
muhadzira iz Srbije u Bosnu, odrzan je Bosanskom Samcu 4. jula2012. godine u po-
vodu “150 godina od naseljavanja muhadzira iz Srbije u Bosnu». Organizatori ovog
skupa bili su Orijentalni institut i Institut za istoriju. Godine 2013. u suorganizaciji
sa Odsjekom za orijentalnu filologiju Filozofskog fakulteta u Sarajevu, te Bo$nja¢-
kog instituta organizovana je viSednevna nau¢na konferencija pod nazivom 6th Bi-
ennial Convention of the Association for the Study of Persianate Societies. Nau¢ni
i stru¢ni saradnici Orijentalnog instituta ostvarili su zapaZen nastup na navedenoj
konferenciji koja je okupila viSe od tristo istrazivaca i profesora iz preko trideset
zemalja svijeta koji se bave izu¢avanjem perzijskog jezika, kulture i knjizevnosti van
podrudja dana$njeg Irana.

Ucesce saradnika na drugim skupovima

Uposlenici instituta sudjeluju u skupovima koje organiziraju druge institucije,
kako u zemlji tako i u inozemstvu. Tesko je nabrojati sve u proteklom periodu, ali
¢emo ista¢i barem one najznacdajnije. Medunarodni simpozijum o turskim arhivima
(International Symposium on Turkish Archives) odrzan je u Istanbulu 17-19.novem-
bra2005. godine, a2012. godine 21-23. novembra takoder u Istanbulu International
Congress of “The Ottoman Geopolitics Managment of Cultural Archive Heritage and

Role of Land Legistry Archives”. Na oba ova navedena skupa sudjelovali su uposlenici
Orijentalnog instituta. U organizaciji Centra za istrazivanje islamske historije, um-
jetnosti i kulture (Research Centre for Islamic History, Art and Culture - IRCICA)
iz Istanbula, nakon 2000. godine odrZana su Cetiri velika nau¢na skupa o Islamskoj
civilizaciji na Balkanu; u Tirani (2003), Bukurestu (2006), Skopju (2010) i Saraje-
vu (2015). Na svim navedenim skupovima participirali su saradnici Instituta. Treba
istai takoder i neke druge, za ono ¢ime se bavi Institut, vazne skupove. To su: -
ternational Symposium on the Ottoman Foundations and Monuments in the Balkans
(Istanbul, 9-11 may 2012), 550 Yilin izinde Bosna-Hersekte Osmanli Mirasi, Ulu-
slararasi Tarib Sempozyumu/In Research of 550 Years The Ottoman Legacy in Bo-
snia-Herzegovina, International History Symposium, Istanbul, 08-10 Kasim/08-10
November 20137 i najzad jedan drugi odrzan u Dohil9-20 Novembra 2014. go-
dine o Arapsko-balkanskim odnosima (Arab-Balkan Relations), zatim konferencija
u organizaciji Britanske asocijacije za islamske studije The second annual conference
of the British Association for Islamic Studies, odrzanoj u Londonu, 13-15 april 2015.
godine, participirali su uposlenici Orijentalnog instituta. Ovdje su istaknuti samo
neki od brojnih skupova u kojima su participirali uposlenici Orijentalnog instituta.
U povodu desete godi$njice smrti velikana bosanskohercegovacke arabistike, krajem
(26.12.) 2013. godine u Bosnja¢kom institutu u Sarajevu, uprili¢en je Cas sjecanja
na Teufika Muftica.

Usprkos svim potesko¢ama pred kojima sa nasao 1992. godine, Orijentalni insti-
tut je uspio prezivjeti, u segmentima u kojima je to bilo moguée ublaziti posljedice
stradanja, te nastaviti svoj uspjesan rad. Stvorene su kadrovske pretpostavke, a jedan
od vaznih zadataka u perspektivi bit ée stvaranje materijalnih pretpostavki, posebno
obogadivanje arhivskog fonda, kao vaznog preduvjeta za ispunjenje osnovne misije i
zadataka Orijentalnog instituta definiranih osnivackim aktom prije 65 godina.

